
SOLIQ MA’MURCHILIGIDA JORIY ETILGAN 
JISMONIY SHAXSLARDAN OLINADIGAN 
SOLIQLARNI UNDIRISH MEXANIZMINI 
TAKOMILLASHTIRISH MASALALARI
Davletov Poʻlat Torabayevich
Toshkent davlat iqtisodiyot universiteti
 mustaqil tadqiqotchisi 

Annotatsiya: Maqolada mahalliy budjetlar daromad bazasini shakllanishi, unda Yer solig‘i va mulk solig‘ining ahamiyati 
va ilmiy-amaliy asoslari yoritib berilgan. Mahalliy budjetlar daromadlari barqarorligini ta’minlash imkoniyatlari asos langan. 
Yer hamda mulk solig‘ining mahalliy budjetlar daromadlarini shakllantirishdagi ahamiyatini oshirish yuzasidan tartib va 
amaliy tavsiyalar taklif etildi. Bundan tashqari, mahalliy budjet daromadlarini oshirish yo‘llari bo‘yicha tadqiqot olib borilgan 
bo‘lib, mavzu doirasida iqtisodchi olimlarning tadqiqotlari o‘rganilib, xulosa va takliflar shakllantirildi.

Kalit sо‘zlar: yer, Yer solig‘i, ko‘chmas mulk, mahalliy budjet, mahalliy budjet daromadlari, mahalliy hokimiyat organlari, 
mahalliy soliqlar, resurs soliqlari, soliq, budjet, soliq stavkasi, soliq hisoboti, soliq tushumlari, soliq imtiyozlari.
Аннотация: В статье рассматривается формирование доходной базы местных бюджетов, освещается значение и 
научно-практические основы земельного налога и налога на имущество. На основе возможностей обеспечения 
стабильности доходов местных бюджетов. Предложены порядковые и практические рекомендации по повышению 
значимости налога на землю и имущество в формировании доходов местных бюджетов. Кроме того, проведено 
исследование путей увеличения доходов местного бюджета, в рамках темы изучены исследования ученых-
экономистов, сформулированы выводы и предложения. 

Ключевые слова: земля, земельный налог, недвижимость, местный бюджет, доходы местного бюджета, местные 
органы власти, местные налоги, налоги на ресурсы, налог, бюджет, налоговая ставка, налоговая отчетность, 
налоговые поступления, налоговые льготы.
Abstract: the article highlights the formation of the income base of local budgets, the importance and scientific and prac-
tical basis of land tax and property tax. Local budgets are based on opportunities to ensure income stability. Procedures 
and practical recommendations were proposed to increase the importance of land and property taxes in the formation of 
income of local budgets. In addition, a study was carried out on ways to increase the income of the local budget, within 
the framework of which the research of economic scientists was studied, conclusions and proposals were formed.

Key words: land, land tax, real estate, local budget, local budget revenues, local authorities, local taxes, resource taxes, 
tax, budget, tax rate, tax report, tax revenues, tax benefits.

K I R I S H
O‘zbekiston Respublikasining bozor iqtisodiyotiga o‘tishi sharoitida iqtisodiy salohiyatni rivojlantirish faqat 

barqaror soliq tizimi mavjud bo‘lganda mumkin bo‘lib, uning ajralmas elementi sifatida jismoniy shaxslarga 
soliqlar iqtisodiyotning rivojlanish bosqichlarida davlat aralashuvninig iqtisodiy faolligi zaruriyatini va soliq to‘lov-
chining soliqlar shaklda ma’lum darajadagi pul mablag‘larini to‘lovini real imkoniyatlarini muhim tomonlarini 
hisobini oladigan budjet-soliq siyosatini amalga oshirishni talab qiladi. Jumladan, resurslardan foydalanishda 
iqtisodiy mexanizmlarga ustuvorlik berilishi orqali ulardan foydalanishni tartibga solish mexanizmi yaratildi va 
bu jarayon davrga mos ravishda takomillashib bormoqda. Resurslardan samarali foydalanishga qaratilgan iqti-
sodiy mexanizm elementlarining eng muhimi – bu albatta soliqqa tortishdir. Bu o‘z navbatida turli darajadagi 
budjetlar va budjetdan tashqari fondlarni shakllantirish uchun zarur. 

M A V Z U G A  O I D  A D A B I Y O T L A R  T A H L I L I
Hozirgi davrda soliq siyosatining ustuvor yo‘nalishlari sifatida budjet daromadlarini oshirish, soliqqa tortish 

ma’muriyatchiligini takomillashtirish orqali mahalliy budjet daromadlari bazasini kengaytirish, soliqlarni unifikat-
siya qilish qaraladi.

Iqtisodiy nuqtayi nazardan, soliq va soliqdan tashqari tushumlarning o‘sishi uchun qo‘shimcha zahiralarni 
topish va jalb qilish nafaqat mahalliy budjetlarni to‘ldirish, balki zamonaviy huquqiy makonni shakllantirish, 
tadbirkorlikni rivojlantirish uchun shart-sharoitlar, turli ijtimoiy yo‘naltirilgan shahar dasturlari va ularni amalga 

kombinatsiyasi ikkita ijtimoiy xarajatlarni keltirib chiqaradi: yerning (yoki boylikning) qiymati va bu boylikning 
teng taqsimlanmaganligi, foydalanilmagan yerning qiymatini undirish vositalaridan biri soliqdir (Wyatt,2019).

 Yer solig‘i – bu obodonlashtirilmagan yerlarning qiymatidan kelib chiqqan holda yer egalaridan olinadigan 
davriy soliqdir. Yer solig‘i boyliklarga soliq solish va yerlardan samarali foydalanishni rag‘batlantirishning 
tejamkor vositasidir. Ko‘pgina adabiyotlarda nazariy jihatlarga asosiy e’tibor qaratilgan, ammo ularning aksari-
yati bunday soliqni qanday mukammal joriy qilish mumkinligi haqida batafsil ma’lumotga ega emas (Hughes va 
boshqa. 2020). 

Mamlakatimiz iqtisodchi olimlaridan Toshkulov (2021) fikricha qishloq xo‘jaligini soliqqa tortish doimiy 
ravishda isloh qilinmoqda, lekin bu uning mukammalligini kafolatlamaydi. Soliq qonunchiligining beqarorligi, 
murakkabligi va noaniqligi, investitsiya, innovatsiya va tadbirkorlik faoliyatini rag‘batlantirish uchun soliq mexa-
nizmlaridan kam foydalanish va ishlab chiqarishni kengaytirish soliq tizimining qishloq xo‘jaligida o‘z vazifalarini 
to‘liq bajarishga imkon bermaydi.

 Vlasovaning (2015) fikriga ko‘ra “Mahalliy budjetlarning daromadli salohiyati davlat-xususiy sheriklikni 
yanada faolroq amalga oshirishni, soliq  imtiyozlarini joriy etish va byurokratik jarayonlarni tezlashtirish va sod-
dalashtirish orqali biznes yuritishni iloji boricha osonlashtirishni, noishlab chiqarish xarajatlari ulushini kamayt-
irishni va ishlab chiqarish xarajatlarini ko‘paytirishni talab qiladi. Natijada mintaqadagi budjet siyosati samara-
dorligining oshishiga olib keladi. Mahalliy budjetlarning daromad salohiyatini oshirish bo‘yicha kompleks qaror 
uzoq muddatli istiqbolda butun mintaqa iqtisodiyoti uchun kuchli ijobiy ta’sir ko‘rsatadi”. 

Seleznev, Dotsenkolarning (2016) fikriga ko‘ra, “mahalliy budjetlarning real moliyalashtirish taqchilligi mua-
mmosi bilan bog‘liq holda mahalliy budjetlar daromadlarini shakllantirish tizimi – muhim makroiqtisodiy vazifa”, 
deb hisoblaydilar. Serebryakova (2017) ta’kidlaganidek, “Hududlarni moliyaviy ta’minlash mahalliy o‘zini o‘zi 
boshqarish tizimini isloh qilishning eng qiyin va dolzarb masalalaridan biri”, deb ta’kidlaydi.  

Suxarev (2020) barcha darajadagi budjet daromadlari manbalarini tubdan o‘zgartirish, budjet mexa nizmini 
rag‘batlantirishga yo‘naltirilgan xarajatlarni samarali faoliyat natijalarni joriy etish tizimini ilgari suradi.  

Xudoyqulov (2019) o‘z tadqiqotlarida ekonometrik usullar orqali davlat budjeti jami daromadlarining  
2018–2023-yillarga mo‘ljallangan prognoz ko‘rsatkichlari aniqlangan, Agzamov (2019) jismoniy shaxslardan 
olinadigan daromad solig‘ini 2019–2023-yillar uchun prognoz ko‘rsatkichlarini aniqlagan, Pardaev (2018) davlat 
budjeti daromadlarini prognozlash masalalarini tadqiq etgan, Urmonov (2019) 2018–2020-yillarga mo‘ljallangan 
yagona soliq to‘lovining soliq tushumlari prognoz ko‘rsatkichlarini aniqlagan.

Xaydarov (2020) fikricha mahalliy budjetlarning daromad manbalarini ko‘paytirish va viloyatlarda yangi ish 
o‘rinlarini yaratish uchun xorjiy investorlarni jalb etishni rag‘batlantirish zarur. Buning uchun mamlakat bo‘yicha 
xorijiy investorlar qanday turdagi tadbirkorlik va tijorat faoliyati bilan shug‘ullana olmaydigan soha va tarmoqlar 
ro‘yxati ishlab chiqilib, qolgan barcha soha va tarmoqlarga yashil yo‘l borligi ko‘rsatilish lozim. 

T A D Q I Q O T  M E T O D O L O G I YA S I
Tahlil jarayonida ma’lumotlarni statistik guruhlash, qiyosiy va trendli tahlil usullaridan foydalanildi. 

Maqolada jismoniy shaxslardan olinadigan soliqlarni undirish mexanizmini takomillashtirish yo‘llarini ta’min-
lashga qaratilgan ilmiy-nazariy qarashlari qiyosiy tahlil qilingan. 

T A H L I L  V A  N A T I J A L A R  M U H O K A M A S I
So‘nggi yillarda budjetlar daromadlari budjetlar xarajatlariga nisbatan doimiy ravishda kamni tashkil 

etmoqda. Ayniqsa, so‘nggi yillarda ularning orasidagi tafovut sezilarli ravishda farqlanganligini, ya’ni xara-
jatlarning keskin oshib ketganligini ko‘rishimiz mumkin. Xususan, tadbirkorlar bilan ochiq muloqoti doirasida 
belgilangan ustuvor vazifalar ijrosini ta’minlash, shuningdek, tadbirkorlik subyekt larining soliq yukini kamayti-
rish ustuvor ahamiyatga ega.

O‘zbekiston Respublikasi Prezidentining 2022-yil 9-iyundagi “Tadbirkorlik faoliyatini qo‘llab-quvvatlash davlat 
jamg‘armasi faoliyatini yanada takomillashtirishga doir qo‘shimcha chora-tadbirlar to‘g‘risida”gi PF-150-son 
Farmonida 2022-yil 1-iyuldan bo‘sh turgan binolar, foydalanilmayotgan ishlab chiqarish maydonlari, yashash 
uchun mo‘ljallanmagan inshootlar, shuningdek, tugallanmagan qurilish obyektlariga (foydalanilmayotgan  
obyekt lar) hamda ushbu obyektlar bilan band bo‘lgan yer uchastkalariga nisbatan mol-mulk solig‘i va yer 
solig‘ining oshirilgan stavkalarini qo‘llash, soliq imtiyozlari va preferensiyalarning amal qilishini to‘xtatish 
tartibi (ta’sirchan soliq mexanizmi) bekor qilinganligi qabul qilingan. Bundan tashqari, foydalanilmayotgan  
obyektlar mulkdorlariga nisbatan oshirilgan stavkalarda qo‘llanilgan ta’sirchan soliq mexanizmi natijasida hosil 
bo‘lgan mol-mulk solig‘i va Yer solig‘i bo‘yicha mavjud soliq qarzi hisobdan chiqarilishi, soliq qarzini undirish 
bilan bog‘liq sud va ijro ishlari tugatilishi belgilangan. O‘zbekiston Respublikasining “Sud hujjatlari va boshqa 

organlar hujjatlarini ijro etish to‘g‘risida”gi Qonunining 3-moddasiga asosan sud hujjatlari va boshqa organlar 
hujjatlarini majburiy ijro etish O‘zbekiston Respublikasi Bosh prokuraturasi huzuridagi Majburiy ijro byurosi 
organlarining davlat ijrochilari tomonidan amalga oshirilmoqda. Jismoniy shaxslar bo‘yicha jami 2177 nafar 
soliq to‘lovchilarning qo‘llanilgan ta’sirchan soliq mexanizm bo‘yicha 502,3 mlrd. so‘mlik soliq qarzini mol-mulk 
hisobidan undirish to‘g‘risidagi sud va soliq organlari qarorlari Majburiy ijro byurosi ish yurituviga olingan.

1-rasm. Jismoniy shaxslarning soliq qarzini undirishni tashkil qilish choralari tarkibi1

Jismoniy shaxslarning soliq qarzlarini majburiy undirishda 1-rasmdaga sxemaga asosan soliq to‘lovchi jis-
moniy shaxs soliq qarzdorligi bo‘yicha soliq organlarida axborot-kommunikatsiya texnlogiyalari boshqarmasida 
soliq qarzi hosil bo‘ladi va soliq organlarida soliq qarzini undirishni tashkil qilish bo‘limi tomonidan soliq qarzi 
1 mln.so‘mdan yuqori bo‘lgan soliq to‘lovchilar ro‘yxati shakllantiriladi. Soliq to‘lovchiga berilgan to‘lov xabar-
noma karishogini taqdim etish to‘g‘risidagi bildirishnoma beriladi va soliq organida jismoniy shaxslarga xizmat 
ko‘rsatish bo‘limi tomonidan to‘lov xabarnoma koreshogini taqdim etiladi. Soliq qarzini undirish yuzasidan ari-
zani fuqarolik sudiga hamda nusxasi soliq to‘lovchiga taqdim etiladi. Fuqarolik sudidan qabul qilingan ariza 
o‘rganib chiqilib sud buyrug‘i chiqariladi. Agar arizada kamchiliklar aniqlansa kamchiliklar ko‘rsatilgan holda 
ariza rad etiladi. Rad etilgan ariza soliq organlari tomonidan kamchiliklar bartaraf etilib ariza qayta tayyorlanadi 
va qaytadan fuqarolik sudiga kiritiladi. Sud buyruqi soliq organlari orqali Majburiy ijro buyurosiga ijro uchun 
yuboriladi. Sud qarori va ijro varaqasini Majburiy ijroga yuboriladi. Majburiy ijro buyurosi undiruvni soilq to‘lov-
chining mol-mulkiga qaratadi.

Hozirgi kunda soliq qarzi paydo bo‘lgandan keyin uch kundan kechiktirilmay soliq organlari tomonidan 
yuridik shaxslar va yakka tartibdagi tadbirkorlarga soliq qarzini uzish to‘g‘risidagi talabnoma yuboriladi, agar 
mustaqil to‘lov topshiriqnomasi bankka taqdim etilmagan bo‘lsa, inkasso topshiriqnomasi qo‘yiladi. Soliq 
organining talabnomasiga berilgan sanadan boshlab o‘n kalendar kun ichida yuridik shaxs o‘z e’tirozlarini bildi-
rishi lozim. E’tiroz bildirilmagan taqdirda tan olingan soliq qarzi sifatida e’tirof etilib, o‘n besh kalendar kun ichida 
soliq qarzi to‘lanmagan taqdirda soliq organining qarori bilan qarzdorning mol-mulki xatlovga olinadi. Mazkur 
jismoniy shaxslardan olinadigan soliqlar bo‘yicha soliq qarzdorligini undirish yuzasidan 19-rasmda keltirilgan 
sxema asosida amalga oshiriladi. Ushbu choralar qo‘llanilgandan keyin ham soliq qarzi o‘ttiz kalendar kun 
ichida to‘lanmagan taqdirda, soliq organi qarzdorning mol-mulkiga qaratish to‘g‘risida qaror qabul qilib, qaror 

1 Mualif tomonidan ishlab chiqilgan.

Sijrosini ta’minlash uchun Majburiy ijro byurosiga yuboradi hamda majburiy undiruv ishlari Majburiy ijro byurosi 

tomonidan amalga oshiriladi. Ushbu muajburiy ijroga qaratish bo‘yicha 19-rasmda keltirilgan shaklda amaldagi 
normativ-huquqiy hujjat asosida joriy etilgan. Soliq organlari qarorlari ijrosi Majburiy ijro byurosi tomonidan 
ikki oy davomida ijrosi ta’minlanishi zarur. Qarzdorning mol-mulki va boshqa aktivlari mavjud emasligi sababli 
soliq qarzini undirish imkoniyati bo‘lmaganligi sababli Majburiy ijro byurosi tomonidan soliq organlari qarorlari 
qaytarilganda, soliq organi tomonidan qarzdorni to‘lovga qobiliyatsiz deb topish to‘g‘risida sudga ariza kiritiladi. 

Soliq to‘lovchilarni tugatish jarayonida qarzdorning barcha majburiyatlari jamlanib, mol-mulk va daro-
madlarni aniqlash ishlari olib boriladi. Soliq qarzi va boshqa majburiyatlarni uzishga qarzdorning mol-mulklari 
va boshqa aktivlari yetarli bo‘lmasa, to‘lanmasdan qolgan soliq qarzi umidsiz deb topiladi hamda sud qarori 
bilan qarzdor faoliyati tugatiladi va soliq qarzi hisobdan chiqariladi. Yuridik shaxsning mol-mulklari soliq qarzini 
qoplashga yetarli bo‘lmagan taqdirda, soliq organi qoplanmagan soliq qarzini korxonaning rahbari, ta’sischi 
(muassis)lari shaxsiy mulkidan undirish yuzasidan sudga ariza kiritiladi. Shundan so‘ng, sud qarori asosida 
korxonaning soliq qarzini rahbari, ta’sischi (muassis)lari shaxsiy mulkidan undirish ishlari Majburiy ijro byurosi 
tomonidan amalga oshiriladi. Ijro harakatlarini olib borish davrida rahbar, ta’sischi (muassis)larning ish haqi 
daromadlariga qaratish, ularning O‘zbekiston Respublikasi hududidan chetga chiqishiga taqiq solish kabi 
majburiy undiruv choralari qo‘llanilishi mumkin.

2-rasm. Jismoniy shaxslarning soliq qarzini undirishda sud organlariga hujjatlar taqdim etish choralari2

Soliq organlari tomonidan joriy yilning davomida soliq qarzi undirilishini tashkil etish yuzasidan soliq qar-
zini uzish to‘g‘risida talabnomalar yuboriladi, yuborilgan talabnomalar asosida qarzdordan soliq qarzi qisqa-
rtiriladi, soliq organlarining qarzdorning soliq qarzini undirish yuzasidan mol-mulkni xatlash to‘g‘risida qarori 
asosida mol-mulklar xatlovga olinadi, soliq organlari tomonidan qarzdorlarning bank hisobvaraqlariga inkasso 
topshiriqnomalari qo‘yiladi va inkasso topshiriqnomalari bilan qarzdorlarning soliq qarzi undiriladi, qarzdorning 
xorijiy valyuta mablag‘lari hisobvaraqlari banklariga taqdimnomalar yuboriladi, soliq organlari qarzdorning 
soliq qarzi undiruvini mol-mulkiga qaratish haqida qarorlari qabul qilinib, Majburiy ijro organlariga yuboriladi, 
soliq organlari qarori asosida Majburiy ijro organlari tomonidan soliq qarzi undiriladi, majburiy ijro organlari 
tomonidan qarzdorning soliq qarzini undirish imkoniyati yo‘qligi sababli soliq organlari qarori ijrosiz qaytariladi, 
soliq organlari tomonidan qarzdorning soliq qarzini to‘lovga qobiliyatsizlik deb topish to‘g‘risida sudlarga 
arizalar kiritiladi, sud qarorlari asosida qarzdorning soliq qarzi soliq organlari qarorlari bilan hisobdan chiqa-
riladi, tugatish jarayonida qarzdorning soliq qarzi undiriladi va subsidiar javobgarlik asosida qarzdorning soliq 

2 Mualif tomonidan ishlab chiqilgan.

qarzini korxona rahbari, ta’sischi (muassis)larining shaxsiy mol-mulki hisobidan undirish to‘g‘risida sudlarga 
arizalar kiritiladi.

Jismoniy shaxslar yakka tartibdagi tadbirkor sifatida 84 ta faoliyat turi bo‘yicha davlat ro‘yxatidan o‘tib 
ushbu faoliyat turlari bilan shug‘ullanishlari mumkin3. Yakka tartibdagi tadbirkorlar tomonidan tovar aylanmasi 
yuz million so‘mgacha qat’iy belgilangan miqdordagi daromad solig‘i, yuz million so‘mdan bir milliard so‘mgacha 
aylanmadan olinadigan soliq, bir milliard so‘mdan oshganda umumbelgilangan tartibda foyda va QQS to‘laydi. 
Yakka tartibdagi tadbirkorlar tomonidan to‘lanadigan qatiy belgilangan soliqlar Soliq kodeksi bilan belgilanadi. 
Misol uchun: oziq-ovqat tovarlari va nooziq-ovqat tovarlari bilan chakana savdo qilish Toshkent shahri  750 000 
so‘m, Nukus shahri va viloyat markazlari bo‘lgan shaharlar  600 000 so‘m, boshqa shaharlar 300 000 so‘m, 
Boshqa aholi punktlari 200 000 so‘mni tashkil etadi. Avtomobil transportida yuk tashish xizmatlari uchun yuk 
ko‘tarish quvvatiga qarab Respublika bo‘yicha bir hil stavka belgilangan 3 tonnagacha 150 000 so‘m, 3 ton-
nadan ortiq yuk ko‘tarish quvvatiga ega yuk avtomobillari uchun 225 000 so‘m belgilangan. Yakka tartibdagi 
tadbirkorlar bir nechta faoliyat turlarini amalga oshirganda, ular har bir faoliyat turi uchun belgilangan soliq 
miqdorini, ikki yoki undan ortiq joylarda faoliyatni amalga oshirishda esa ushbu joylar uchun belgilangan yuqori 
stavkada to‘laydilar.

Yakka tartibdagi tadbirokrlar tomonidan ijtimoiy soliqni kalendar oyda ishlagan kunlari sonidan qat’i nazar, 
yakka tartibdagi tadbirkorlar tomonidan - oyiga bazaviy hisoblash miqdorining bir baravaridan kam bo‘lmagan 
miqdorda, yakka tartibdagi tadbirkor bilan mehnat munosabatlarida bo‘lgan jismoniy shaxslar tomonidan – 
oyiga bazaviy hisoblash miqdorining 50 foizi miqdorida va faoliyatni yuridik shaxs tashkil etmagan holda, oilaviy 
tadbirkorlik shaklida amalga oshiruvchi oila a’zolari tomonidan yakka tartibdagi tadbirkor sifatida ro‘yxatdan 
o‘tgan oila a’zosi tomonidan ‒ oyiga bazaviy hisoblash miqdorining bir baravaridan kam bo‘lmagan miqdorda 
hamda oilaning boshqa a’zolari tomonidan (bundan o‘n sakkiz yoshga to‘lmaganlar mustasno) ‒ oyiga bazaviy 
hisoblash miqdorining 50 foizi miqdorida, shuningdek,  qishloq tumanlarida ro‘yxatdan o‘tgan va faoliyatini 
amalga oshirayotgan «Hunarmand» uyushmasi a’zosi bo‘lgan hunarmandchilik faoliyati subyektlari tomonidan 
o‘z faoliyatining dastlabki ikki yilida ‒ oyiga bazaviy hisoblash miqdorining 50 foizi miqdorida majburiy tartibda 
to‘lanadi4.

O‘zbekiston Respublikasi davlat organlari va boshqa tashkilotlar tomonidan chet davlatlarda tashkil etilgan 
(ochilgan) savdo uylarida, vakolatxonalarda, tashkilotlarda ishlayotgan O‘zbekiston Respublikasi fuqarolari, 
shuningdek, ishlamaydigan eri (xotini) uchun soliq to‘lovini amalga oshiruvchi ishlayotgan fuqarolar tomonidan 
yiliga bazaviy hisoblash miqdorining kamida bir baravari miqdorida ixtiyoriy tartibda, «Hunarmand» uyush-
masining a’zosi bo‘lgan hunarmandchilik faoliyati subyektlari va «Usta-shogird» maktablari o‘quvchilari ‒ ular 
yigirma besh yoshga to‘lguniga qadar ishlagan davrda, shuningdek, soliq to‘lovchilar tomonidan esa majburiy 
tartibda to‘lanadi. Dehqon xo‘jaliklari, shuningdek maydoni to‘rt sotixdan kam bo‘lmagan dehqon xo‘jaligida, 
tomorqa yer uchastkasida band bo‘lgan yoki ushbu maydonda qoramol yoxud ellik boshdan kam bo‘lmagan 
xonaki parranda parvarishlayotgan jismoniy shaxslar. Bunda dehqon xo‘jaligi rahbari soliqni majburiy tartibda 
to‘laydi, boshqa a’zolari va ko‘rsatilgan jismoniy shaxslar esa ixtiyoriy asosda to‘laydi. Yangi ro‘yxatdan o‘tgan 
yakka tartibdagi tadbirkorlar va yuridik shaxs tashkil etmagan holda oilaviy tadbirkorlik shaklidagi faoliyatni 
amalga oshiruvchi oila a’zolari tomonidan soliqni to‘lash ular yakka tartibdagi tadbirkor sifatida davlat ro‘y-
xatidan o‘tkazilgan oydan keyingi oydan e’tiboran amalga oshiriladi5.

Yer soligʻi stavkasini hisoblab chiqarish tartibi boʻyicha qishloq xoʻjaligi uchun moʻljallanmagan erlar boʻ-
yicha bazaviy soliq stavkalari respublika hududlari kesimida 1 gektar uchun mutlaq oʻlchamda Soliq kodeksi 
bilan belgilanadi. Soliq stavkalarining aniq miqdori Qoraqalpogʻiston Respublikasi Joʻqorgʻi Kengesi va 
viloyatlar xalq deputatlari Kengashlari 0,5 dan 2,0 gacha boʻlgan kamaytiruvchi va oshiruvchi koeffitsientlarni 
qoʻllagan holda tuman va shaharlar kesimida, ularning iqtisodiy rivojlanishiga qarab, soliq stavkalarini belgilaydi 
va tumanlar va shaharlar xalq deputatlari Kengashlari belgilangan soliq stavkalariga 0,7 dan 3,0 gacha boʻlgan 
kamaytiruvchi va oshiruvchi koeffitsientlarni ularning hududlarida joylashgan daha, massiv, mahalla, koʻcha 
kesimida belgilaydi6 va ushbu tartibda aniqlanadi. Misol uchun Toshkent shahrining Yashnabod tumani Olmos 
MFYga tuman Xalq deputatlari kengashi tomonidan 0,7 kamaytiruvchi koeffitsient qoʻllanilishi natijasida soliq 
stavkasi 29,0 mln. soʻmdan 14.4 mln. soʻmga kamaytirilgan. 2019-yilgi soliq siyosati konsepsiyasida yakka 
tartibdagi tadbirkorlarning oʻtgan yil yakunlari boʻyicha yillik yoki joriy yil davomidagi aylanmasi (yalpi tushumi), 
100 mln. soʻmgacha boʻlganda qat’iy belgilangan soliqni, 100 mln. soʻmdan 1 mlrd. soʻmgacha boʻlganda 
yakka tartibdagi tadbirkorlik maqomini saqlab qolgan holda yagona soliq toʻlovini, 1 mlrd. soʻmdan oshganda 
yakka tartibdagi tadbirkorlik faoliyatini toʻxtatib, yuridik shaxs sifatida qayta roʻyxatdan oʻtgan holda umumbel-
gilangan soliqlarni toʻlashlari nazarda tutilmoqda. 2019-yildan boshlab, 100 mln. soʻmgacha tovar aylanmasini 

3 O‘zbekiston Respublikasi Vazirlar Mahkamasining 2011-yil 7-yanvardagi 6-son qarori.www.lex.uz
4 Qonun hujjatlari ma’lumotlari milliy bazasi, 31.12.2019 y., 02/19/SK/4256-son, 384-modda.
5 Qonun hujjatlari ma’lumotlari milliy bazasi, 31.12.2019 y., 02/19/SK/4256-son, 408-modda.
6 Қонун ҳужжатлари маълумотлари миллий базаси, 31.12.2019 й., 02.19.СК/4256-сон, 424-429-моддалар.

Samalga oshiruvchi yakka tartibdagi tadbirkorlar uchun amaldagi qat’iy soliq stavkasi 20-35 foizgacha kamay-

tirilgan holda qat’iy summalarda qat’iy belgilangan soliq joriy etilmoqda. Masalan, Toshkent shahrida chakana 
savdo faoliyatini amalga oshiruvchi yakka tartibdagi tadbirkor 2018-yilda har oyda eng kam ish haqining  
7 baravari miqdorida ya’ni 1 205,6 ming. soʻm qat’iy belgilangan soliq toʻlovini amalga oshirib kelayotgan boʻlsa,  
2019-yildan boshlab, har oyda 800 ming. soʻm miqdorida (33 foizga kamaygan) qat’iy summada qat’iy soliq 
toʻlovini amalga oshirishi belgilanmoqda.

O‘zbekiston Respublikasi Prezidentining 2018 yil 14 iyuldagi “Aholi bandligini ta’minlash borasidagi ishlarni 
takomillashtirish va samaradorligini oshirish chora-tadbirlari to‘g‘risida”gi PQ-3856-sonli qarori7ga asosan 
yuridik shaxs tashkil etmagan holda oilaviy tadbirkorlik subyektlari 3 nafargacha doimiy ishchilarni yollashga, 
ular bilan mehnat shartnomasi tuzishga, shuningdek, mehnatga layoqatli yoshga toʻlgan boshqa yaqin qarin-
doshlarini, shu jumladan, mehnatga layoqatli yoshga toʻlgan bolalari va nevaralarining er-xotinlarini, mehnatga 
layoqatli yoshga toʻlgan aka-ukalari va opa-singillarini, ularning er-xotinlarini yuridik shaxs tashkil etmagan 
holda oilaviy tadbirkorlik subyekti ishtirokchilari sifatida jalb qilishga haqliligi belgilandi. Oʻzbekiston xalqlarining 
boy madaniy merosi va tarixiy an’analarini toʻliq saqlab qolish va koʻpaytirish, milliy hunarmandchilik, xalq badiiy 
va amaliy san’atini yanada rivojlantirish, hunarmandchilik faoliyati bilan shugʻullanuvchi fuqarolarni har tomon-
lama qoʻllab-quvvatlash boʻyicha maqsadli va kompleks chora tadbirlarni amalga oshirish, shu asosda aholi, 
ayniqsa yoshlar, ayollar va kam ta’minlangan oilalar bandligini ta’minlash asosiy maqsad hisoblanadi.

Yuqoridagilardan xulosa chiqargan holda, jismoniy shaxslardan olinadigan soliqlarni undirishda soliq 
ma’muriyatchiligini takomillashtirish yuzasidan soliq qarzini undirishda qoʻllaniladigan usullar koʻlamini yanada 
kengaytirish va ularni axborot texnologiyalar yordamida tegishli tashkilotlar integratsiyalashuvni amalga 
oshirgan holda jarayonlarni elektron hujjat aylanmasi orqali tez va qulay dasturlar yordamida amalga oshirish 
belgilangan. Sud jarayonlarini ham sud organlari intenet saytlarida sud jayonining borishi va u toʻgʻrisidagi 
ma’lumotlar taqdim etib borilishi zarur.

 X U L O S A  V A   T A K L I F L A R
Mahalliy budjetlarning daromadlarini barqarorlashtirish jarayonida soliqlarning ahamiyatini oshirish hamda 

mahalliy budjet daromadlari tarkibini tahlil qilish natijasida quyidagilarni amalga oshirish maqsadga muvofiq 
deb hisoblaymiz. Hozirgi kunda mahalliy budjetga biriktirilgan daromadlar turlari shuningdek qonunchilik aso-
sida mahalliy soliqlar ro‘yxatini kengaytirish maqsadga muvofiq; Mahalliy budjet daromadlari barqarorligini 
ta’minlash maqsadida umumdavlat soliqlaridan ajratmalar miqdorlarini har yili qayta ko‘rib o‘zgartirish kirit-
masdan, hech bo‘lmaganda 3 yilda bir marta o‘zgartirish kiritish maqsadga muvofiq deb hisoblaymiz. Bu esa 
o‘z navbatida mahalliy budjet daromadlari barqarorligini ta’minlashga xizmat qiladi. 

